
香港文匯報訊唱作歌手何展
睿（Steve）近日為明年推出的
新碟錄音，他透露近半年閉關積
極創作及錄音，新碟將會收錄多
首全新作品及配樂。當中更首次
邀請太太以豎琴合奏：「自己其
中一首創作係於20年前學生時
期作好，好啱今次專輯主題，首
歌講尋找自由，想搵一種感覺舒
服嘅樂器同鋼琴合奏，想起老婆
呢幾年疫情下增值而學習豎琴，
所以就邀請太太一齊合奏。今次
都算係我哋第一次正式音樂合
作，非常興奮！」
Steve透露跟太太音樂結緣，
加上大家都是從事音樂教育，以
為默契十足，可是綵排時出現不
少烏龍趣事：「其實都係自己心
急，同埋我好鍾意即興free style
演奏，所以佢有微言，問我點解

次次彈都唔同，好彩大家都有耐
性，最後喺短時間內完成錄音，
真係辛苦晒！」
Steve亦表示明年的音樂大計

已準備就緒：「近半年都用晒時
間嚟做音樂，已經完成幾首新歌
出年發表。出年會出新碟，自己
希望可以進行海外宣傳同埋可以
開演唱會，現在搵緊合適場地努
力籌備當中！」

◆責任編輯：凡文 ◆版面設計：黃力敬

林敏驄有信心

香港文匯報訊（記者 達里）林敏驄、江美儀、鮑起靜、郭柏妍等人昨日

到香港家庭福利會綜合家庭服務中心宣傳劇集《下流上車族》，與現場觀

眾大玩遊戲及派發禮物。劇集第二集7天跨平台總收視取得 26.2點，有

170萬2千人次收看，是自4月放寬晚市禁堂食以來，翡翠台劇集最高單集

收視紀錄。林敏驄更相信之後他與江美儀的對手戲有望突破30點。

對於劇集有好成績，林敏驄表
示第二集正是他鬧鮑姐的一

幕有最高收視，相信之後與江美儀
的對手戲有望突破30點。提到預
告中林敏驄會爆喊，他笑指因為見
到江美儀，並說：「我一定要做好
這部劇的，因為有影后鮑姐，又有
美儀，我做主角不可以輸的。」驄
哥透露劇情之後會開始虐心，提醒
觀眾要攬實紙巾收看。笑指林敏驄
打開師奶觀眾市場，他說：「師奶
市場一向都有，反而估不到網民沒
有鬧。」
美儀相信觀眾想不到林敏驄難得

正經，並且演技好，她也難忘超市
試食一幕，劇組知她吃素特別安排
素食給她。問到美儀現實中是否也
買樓「上車」難，她笑道：「驄哥
就厲害，他是一炮過不用供，而且
還有幾層樓在手。」問到驄哥有沒

有喜歡上演戲，他笑道：「近排高
層經常找我咬耳仔，我都是當耳邊
風，我對好多事都很有興趣。」美
儀就希望驄哥能帶挈同劇演員有更
多賺錢機會。

郭柏妍扮女僕感覺新奇
劇中兩姊妹郭柏妍和羅毓儀前晚

一場演女僕大受歡迎，首次扮女僕
的郭柏妍坦言感覺新奇，也想不到
女僕服飾有很多配件。羅毓儀就稱
本身喜歡「蘿莉」打扮，就算平時
出街也沒問題。提到羅毓儀的圈外
男友與林敏驄撞樣，她說：「我又
不覺得特別似，男友也沒有理會，
也有很多人話我似李蘊。」至於有
沒有比演女僕更搶鏡的劇情，她們
笑稱昨晚會上演一幕欺騙社工，羅
毓儀會扮受到家暴，為求上樓用盡
所有下流方法。

香港文匯報訊（記者 梁靜儀）劉
佩玥（Moon）昨日到黃埔出席超市
即食食品活動，並在即食食品上加上
裝飾，獲大廚讚有藝術天分。不過四
年前因參加煮食節目而被封為「 地
獄廚神」的她，被活動主持陳浚霆問
到煮食心得時，她慚愧說：「廚藝仲
未有改善，因工作太忙，冇時間去學
煮食鑽研廚藝，所以keep住水準。」
活動後阿Moon接受訪問，被問到
是否結婚才會想學烹飪？她笑說：
「另一半都要接受我呢樣嘢，因為係
我其中一樣嘢，（緋聞男友周志文已
接受？）我暫時冇結婚打算，現在即
食食品都好方便，（志文可有投訴
過？）冇人投訴我，爸爸媽媽都冇叫
我學煮食，因我爸爸煮嘢好犀利，佢
有話過如果將來老公挑剔，一係叫對
方煮，一係爸爸包養我一世。」換言
之她的未來老公要與外父外母一起
住？她說：「將來才算，今時今日女
仔冇話一定要結婚，暫時冇結婚打
算，一切隨緣。」
她笑言現時其興趣是努力工作賺

錢，而她很開心與林盛斌（Bob）在
劇中的情侶檔受歡迎，在街上都有街
坊叫她的角色名，令她好開心，她又
劇透說：「我哋呢兩個角色好有火
花，距離大結局仲有3日，我向大家
保證，一定唔會令大家失望，結局大
家一定估唔到，基本上我哋都唔知結
局，因為導演拍咗啲場口，睇觀眾反
應至再決定，其一大家冇諗過丁子朗
會出返嚟，其次係我同Bob會點？係
最甜最溫馨，係狗血中一點甜，第三
係大家想知我同好姊妹陳瀅會唔會和
好？」

穿兩條褲打底
另外，提到前日陳瀅出席宣傳活動

時，因短裙過短令到上台時疑似走
光，Moon相信對方不會走光：「佢
有做足安全措施，不過女仔聽到走光
會好緊張，有唔開心好正常。（你有
冇幫手過目？）佢坐喺度時，我有幫
佢遮，但上台時冇為意，但佢一定有
打底褲，（因為拖住你搞到走光，你
覺得唔好意思？）佢因為太愛我啦，

佢好想同我一齊上台就拖住我，下次
我會用自己龐大的身軀為陳瀅遮擋，
我好佩服陳瀅不論係服裝定係髮型上
都肯作新嘗試。」說到她昨日也是穿
短裙出席活動，可會驚走光？她自爆
穿了兩條打底褲，又稱連穿短褲都打
底，是「打底王」。

收視能破 點

香港文匯報訊（記者梁靜儀）無綫真人騷綜藝節目《傳承．
狂歡 55：香港小姐再競選》，14位佳麗可謂臥虎藏龍，當中
《東張西望》主持、3號陳懿德及11號何沛珈的表演更相當耀
眼。
於中文大學新聞及傳理系畢業的陳懿德（Rachel），曾入圍

2021年港姐八強，代表作是短短3個月內激減22磅後踏上競選舞
台；經過一年，Rachel愈減愈勇瘦多1.5公斤，腰圍由25吋減至
23.5吋，上圍上升了0.5吋。談到減肥心得，Rachel坦言最瘋狂
時完全唔掂油鹽糖，3個月只吃白烚蛋白質，再加每朝空腹跳繩
400下。
在才藝表演環節，本身有聲樂八級實力的Rachel表演腹語，除

了與拍檔「癲癲」對答搞笑，還輪流獻唱。為了是次表演首度接
觸腹語，Rachel事後透露：「我只係學咗兩堂就要上台，主要靠
私下不斷練習，就算凌晨兩三點收工返到屋企都繼續練，因為我
對自己要求好高，唔可以淨係做到，要做好！」她又坦言學腹語
難關多多：「首先搵老師已經好難，然後係keep住個口唔郁，最
難係唔只把聲，連個腦都要切換得好快，否則手口唔協調就會穿
崩，我諗今次之後，我可以試吓拍人格分裂嘅戲。最搞笑係我返
到後台有人問我『你錄定音定配音㗎？』咁因為我係Live㗎嘛，
佢咁講就令我好放心自己無漏口。」

何沛珈化身「孔雀」
2020年五強佳麗何沛珈（Roxanne）則表演混合美態及力量的
傣族舞，化身「孔雀」的她，先後做出單腳站立等高難度動作，
對她來說是一大挑戰。自小已是舞林高手的她，為了是次比賽首
度接觸傣族舞，專誠找來演藝學院老師幫忙排舞及訓練，花了一
個月時間學習，由於她的肌肉量不夠，所以減重同時又要做重
訓。Roxanne形容練習傣族舞感覺猶如生仔一樣痛：「呢隻舞要
求嘅柔軟度比我平時再勁多一倍，特別係要開肩開胯下腰，老師
仲會踩住我幫我落得低啲，感覺同生仔一樣咁痛。」

劉佩玥廚藝零進步
笑言另一半需接受 香港文匯報訊（記者梁靜儀）無綫台慶劇

《美麗戰場》明晚大結局，陳山聰與陳瀅決
裂戲鬥爆Seed，網民嗌爽。特別是相關場口
戲內戲外節奏均相當明快，除了採用兩部攝
影機一Shot落拍攝，原來只消半小時便拍畢
整場戲。監製兼導演葉念琛透露：「嗰日我
哋一日拍咗好多場戲，呢場戲喺尾段時間
拍，因為演員都好進入狀態，我哋好快拍
完，大概半個鐘度，山聰同阿瀅只係排咗一
次走位就Roll機，兩Take已經搞掂。」葉念
琛又指與山聰及阿瀅合作很愉快：「佢哋好
似跳緊探戈咁，默契同配合度非常之高。」
昨晚家寶黑化之謎亦終告解開，被一言Sir
逼到埋牆的家寶，欲到前度家明（張馳豪
飾）經營的餐廳散心，豈料在「老地方」碰
到舊情人與好友小美（陳曉華飾）言談甚
歡，原想與家明傾訴的家寶頓時冷了一張臉
兼木無表情離開，表情變化之大甚考演技。

備受打擊的家寶，反客為主「狙擊」一言
Sir，與好姊妹靜兒「設局」公開一言患腦退
化消息，其間更向有所猶豫對錯的靜兒徐徐
吐出：「係你教我㗎嘛，做人唔可以心
軟」，配以逐漸變冷表情，煞是心寒。終極
黑化的阿寶事後刻意走上Office「欣賞」一言
Sir「暴走」，似笑非笑地拿着雜誌句句衝着
一言Sir：「你冇事呀嘛？」、「你做咩睇醫
生呀？邊度唔舒服？」眉宇間盡是嘲諷，葉
念琛又預告家寶將比琪琪更加奸。

◆◆《《下流上車族下流上車族》》
題材貼地題材貼地，，加上主加上主
角的精湛演技角的精湛演技，，讓讓
收視節節上升收視節節上升。。

◆《下流上車族》一班演員昨日到香港家庭福利會綜合家庭服務中心宣傳。

◆林敏驄向深水埗街坊大派禮物。◆郭柏妍(右)和羅毓儀在劇集播出後人
氣急升。

首與太太豎琴合奏

何展睿揭妻有微言
李施嬅憑《金宵大廈2》

入圍亞洲電視大獎逐視后
香港文匯報訊 2022

年亞洲電視大獎(Asian
Televison Awards)公布
今年的入圍名單，李施
嬅、林夏薇分別憑《金
宵大廈 2》及《七公
主》入圍最佳女主角。
身在外地的李施嬅透過
社交網開心分享喜悅：
「今日收到消息，原來
今年獲得第27屆亞洲
電視大獎的提名。金宵
大廈 2 Ella、 Lydia、
醫生入圍最佳女主角 sss 了。現在嘅心情
係……看得出係乜嘢心情嗎？」她又透露曾憑
《法證先鋒4》入圍同一獎項：「上一次提名
這個獎係法證先鋒4的Dr Man，今次個提名
對金宵大廈系列都算係一個美好的句號。感
謝，感恩，感激。」

「阿寶」黑化「變臉」考演技

再選美表演腹語 陳懿德通頂狂練

◆劉佩玥笑言現時興趣是努力工作賺
錢。

◆

。

◆陳懿德與拍檔「癲癲」上
台。

◆何沛珈表演傣族舞。

◆李施嬅報喜配上自
己在享用美食的片段。

◆何展睿與太太音樂結緣。


